
SAMERIKA QO‘SHMA 

SHTATLARI TAJRIBASIDA 
BIZNES SUBYEKTLARINI 

TOIFALARGA AJRATISH 
AMALIYOTINING 
XUSUSIYATLARI

Akobirova Nodira Najmiddin qizi
Toshkent	davlat	iqtisodiyot	universiteti	1kurs	tayanch	doktoranti

Annotatsiуa:	 Ushbu	 maqolada	 xalqaro	 xorij	 tajribasida,	 xususan,	 Amerika	 Qo‘shma	 Shtatlarida	 biznes	 subyektlarini	
toifalarga	 ajratish	 amaliyotining	 xususiyatlari	 ko‘rib	 chiqilgan.	 Bozor	 iqtisodiyoti	 sharoitida	 biznes	 subyektlarini	 davlat	
tomonidan	qo‘llabquvvatlashning	turli	modellari	o‘rganilgan.	Biznes	subyektlari	toifalarga	ajratilib,	ularning	afzalliklari	va	
kamchiliklari	tahlil	qilingan.

Kalit	so‘zlar:	Liberal	model,	ijtimoiy	yo‘naltirilgan	bozor	modeli,	yakka	tartibdagi	tadbirkorlik,	to‘liq	hamkorlik,	ma’suliyati	
cheklangan	jamiyat,	C	corporation,	S	corporation.
Abstraсt:	This	article	examines	the	features	of	the	practice	of	categorizing	business	entities	in	international	foreign	expe-
rience,	particularly	in	the	United	States	of	America.	Different	models	of	state	support	of	business	entities	in	the	market	
economy	conditions	have	been	studied.	Business	entities	are	divided	into	categories	and	their	advantages	and	disadvan-
tages	are	analyzed.

Keу	words:	Liberal	model,	socially	oriented	market	model,	sole	proprietorship,	full	partnership,	limited	liability	company,	
C	corporation,	S	corporation.
Аннотация:	В	данной	статье	рассматриваются	особенности	практики	категоризации	субъектов	хозяйствования	
в	 международном	 зарубежном	 опыте,	 в	 частности	 в	 Соединенных	Штатах	 Америки.	 Исследованы	 различные	
модели	государственной	поддержки	субъектов	предпринимательства	в	условиях	рыночной	экономики.	Субъекты	
предпринимательства	разделены	на	категории	и	проанализированы	их	преимущества	и	недостатки.

Ключевые	слова:	либеральная	модель,	 социальноориентированная	рыночная	модель,	 индивидуальное	пред-
принимательство,	полное	товарищество,	общество	с	ограниченной	ответственностью,	корпорация	C,	корпорация	
S.

K I R I S H
Sanoati	rivojlangan	davlatlarda	odatda	kichik	va	o‘rta	tadbirkorlikni	rivojlantirishga	katta	ahamiyat	beriladi.	

Rivojlangan	mamlakatlar	hukumatlari	biznes	subyektlarini	mahalliy,	milliy,	mintaqaviy	hamda	xalqaro	miqyosda	
rivojlantirishga	 ko‘maklashish	 bo‘yicha	 katta	 tajriba	 to‘plagan	 va	 barqaror	 tizimni	 shakllantirgan.	 Tizimning	
yo‘nalishi	 iqtisodiy	va	 ijtimoiy	vaziyatni	yaxshilashga	va	bozor	munosabatlarini	uzoq	muddatli	strategik	 rivo-
jlantirishga	qaratilgan.	Amerika	Qo‘shma	Shtatlarining	“Kichik	biznes	to‘g‘risidagi”	Qonunida	kichik	biznesning	
potensial	 imkoniyatlarini	 to‘liq	 namoyon	 etish	 orqaligina	 milliy	 xavfsizlik	 va	 iqtisodiy	 farovonlikni	 ta’minlash	
mumkinligini	ta’kidlanadi.

Amerika	Qo‘shma	Shtatlarida	kichik	va	o‘rta	korxonalar	barcha	korxonalarning	97%	dan	ortig‘ini	(shu	jum-
ladan,	mikrofirmalar	90%)	tashkil	etib,	faol	iqtisodiyotning	asosiy	organiga	aylangan	va	yirik	korxonalar	bilan	
tafovut	torayib	bormoqda.	

M A V Z U G A  O I D  A D A B I Y O T L A R  T A H L I L I
Jahon	tajribasi	bozor	 iqtisodiyoti	sharoitida	kichik	biznesni	davlat	 tomonidan	qo‘llabquvvatlashning	 turli	

modellari	borligini	ko‘rsatdi.
Liberal	model.	Davlatning	kam	aralashuviga	asoslangan	 liberal	model	quyidagi	ya’ni	davlat	korxona	va	

tashkilotlari	sonining	qisqarishi,	 tadbirkorlik	subyektlari	 liberalligi,	 ijtimoiy	maqsadlarga	erishishda	davlatning	
minimal	 ishtiroki	xususiyatiga	ega.	Davlatning	 roli	aralashmaslik	 iqtisodiy	siyosatini	olib	borish	va	ular	 faoli-

yatining	huquqiy	asoslarini	ishlab	chiqish	bilan	cheklanishi	kerak.	Bu	yondashuv	ingliz	klassik	maktabi	(Adam	
Smit,	David	Rikardo,	Mill)	tomonidan	taklif	qilingan.Ushbu	model	AQSH,	Buyuk	Britaniya,	Fransiya	uchun	xos	
hisoblanadi.	

Ijtimoiy	 yo‘naltirilgan	 bozor	modeli.	 Bu	model	 davlat	 tomonidan	 iqtisodiyotni	 tartibga	 solishning	muhim	
darajasi	bilan	ajralib	turadi.	Bozorni	davlat	tomonidan	tartibga	solish	darajasi	yuqori.	Makroiqtisodiy	jarayonlar	
va	tadbirkorlik	faoliyatining	ayrim	sohalari	bevosita	davlat	tomonidan	tartibga	solinadi.	Davlat	siyosati	aholining	
uyjoy,	ta’lim	va	ma’daniyat,	sog‘liqni	saqlashga	bo‘lgan	talabini	qondirish,	shuningdek,	aholi	bandligini	ta’min-
lashga	qaratilgandir.	Iqtisodchi	olimlar	Tresi	Yang	va	Jerome	Limlarning	ilmiy	tadqiqotlariga	ko‘ra,	kichik	biznes	
subyektlarini	 davlat	 tomonidan	qo‘llabquvvatlash	mexanizmini	 shakllantrish	asosan	 ikki	 ko‘rinishda	amalga	
oshirilishi	mumkin:

a)	 tadbirkorlikka	bevosita	yordam	ko‘rsatish	nuqtayi	nazaridan:

b)	 tadbirkorlikni	rag‘batlantiruvchi	bilvosita	kanallarni	rivojlantirish	nuqtayi	nazaridan.	Tadqiqot	davomida	
har	ikkala	modelni	tahlil	qilamiz.

T A D Q I Q O T  M E T O D O L O G I YA S I
Mazkur	tadqiqotda	bir	qator	onlayn	ma’lumot	bazalaridagi	ilmiy	manbalarda	o‘z	aksini	topgan	kichik	biznes	

subyektlarini	qo‘llabquvvatlash	masalalariga	taaluqli	empirik	va	konseptual	tadqiqotlar	tahlil	qilindi	va	ulardagi	
ilmiy	 yondashuvlar	 sistemalashtirildi.	Shuningdek,	 tadqiqot	 ishida	 induksiya	 va	 deduksiya,	 analiz	 va	 sintez,	
guruhlash	usullari	qo‘llanildi.

T A H L I L  V A  N A T I J A L A R
Amerika	Qo‘shma	Shtatlaridagi	 shtat	 hukumatlari	 10	 dan	 ortiq	 turli	 xil	 turdagi	 biznes	 subyektlarini	 tan	

oladilar,	ammo	o‘rta	va	kichik	biznes	egasi	ushbu	oltitadan	birini	tanlaydi.	Ular	yakka	tartibdagi	tadbirkorlik,	to‘liq	
sheriklik,	cheklangan	sheriklik,	ma’suliyati	cheklangan	jamiyat,	C	korporatsiya	va	S	korporatsiyadir.	Tadqiqot	
davomida	biznes	tuzilmalarning	turlarini	va	ularning	har	birining	ijobiy	va	salbiy	tomonlarini	ko‘rib	chiqamiz.

Yuqorida	ta’kidlaganimizdek,	xo‘jalik	yurituvchi	subyekt	yaratishdan	maqsad	biznes	yuritish	va	foyda	olish	
uchun	 yaratilgan	 tashkilotni	 anglatadi.	 Biroq	 biznesingiz	 uchun	 tanlangan	 yuridik	 shaxs	 turi	 kompaniyangiz	
tuzilishi	va	soliqqa	tortishni	belgilaydi.	Yakka	tartibdagi	tadbirkorlik	ta’rifiga	ko‘ra,	tadbirkorlik	yagona	mulkdorga	
tegishli	bo‘lishi	va	uni	boshqarishi	kerak.	Xuddi	shunday,	agar	sizning	tadbirkorlik	subyektingiz	turi	sherikchilik	
bo‘lsa,	bu	ikki	yoki	undan	ortiq	egasi	borligini	anglatadi.	

Yakka	tartibdagi	tadbirkorlik	(a	sole	propertiorship	)	bu	bir	kishi	(yoki	erxotin)	biznesning	yagona	egasi	va	
operatori	bo‘lgan	eng	oddiy	biznes	tashkilotdir.	Agar	yangi	tashkilot	ochilsa,	hamda	uning	yagona	egasi	bo‘lsa,	
qonun	bo‘yicha	avtomatik	ravishda	yakka	tartibdagi	tadbirkorga	aylanadi.	Yakka	tadbirkor	sifatida	davlat	ro‘yx-
atidan	o‘tishga	hojat	yo‘q,	garchi	sanoatingizga	qarab	mahalliy	biznes	 litsenziyalari	va	 ruxsatnomalar	kerak	
bo‘lishi	mumkin.	Frilanserlar,	konsalting	markazlari	va	boshqa	xizmat	ko‘rsatish	bo‘yicha	mutaxassislar	odatda	
yakka	tartibdagi	tadbirkor	sifatida	ishlaydilar,	biroq	bu	chakana	savdo	do‘konlari	kabi	tashkil	etilgan	korxonalar	
uchun	bir	kishi	rahbarlik	qilishi	uchun	maqbul	variantdir.	

Keling	endi,	yakka	tartibdagi	tadbirkorlikning	afzalliklarini	ko‘rib	chiqamiz:

■	 Tadbirkorlik	faoliyatini	davlat	organlari	ro‘yxatidan	o‘tkazish	shart	emas.

■	 Yig‘ilish	bayonnomlari	va	ustav	kabi	korporativ	rasmiyatchilik	va	hujjatlar	talablari	yo‘q.

■	 Shaxsiy	soliq	deklaratsiyasida	biznes	yo‘qotishlarning	ko‘pini	chegirib	tashlashingiz	mumkin.

■	 Soliqlarni	 topshirish	murakkab	emas.	Shaxsiy	daromad	solig‘i	deklaratsiyasiga	SBusiness	 (C	Profit	
schedule)	foyda	yoki	zarar	jadvalini	ilova	qilasiz.

Endi,	yakka	tartibdagi	tadbirkorlik	faoliyatida	duch	kelinishi	mumkin	bo‘lgan	kamchiliklarga	to‘xtalamiz:

■	 Yagona	egasi	sifatida	tadbirkor	kompaniyaning	barcha	qarzlari	va	majburiyatlari	uchun	shaxsan	javob-
gardir.

■	 Tadbirkor	va	biznes	o‘rtasida	haqiqiy	ajralish	yo‘q.	Bank	va	investorlar	MCHJ	yoki	korporatsiyalrni	afzal	
ko‘rganligi	sababli,	biznes	krediti	olish	biroz	murakkab.

Yuqoridagilarni	umumlashtiradigan	bo‘lsak,	yakka	 tartibdagi	 tadbirkorlar	Amerika	Qo‘shma	Shtatlaridagi	
biznes	faoliyatining	eng	mashhur	turi	bo‘lib,	ularni	tashkil	etish	oson.	Tadbirkorning	shaxsiy	mablag‘i	tadbirkorlik	
faoliyati	turi	moliyasi	bilan	mos	keladi,	bu	esa	o‘z	navbatida,	tadbirkorlik	faoliyat	turini	boshlash	va	soliqlarni	

Sto‘lash	imkoniyatini	osonlashtiradi.	Biroq	xuddi	shu	mos	kelish	ajralishning	yetishmasligiga	olib	keladi.	Natijada,	

mijoz,	xodim	yoki	boshqa	uchinchi	tomon	biznesingizni	muvaffaqiyatli	sudga	bersa,	ular	shaxsiy	aktivla	ringizni	
tortib	olishi	mumkin.	Ushbu	xavf	tufayli,	aksariyat	yakka	tartibdagi	tadbirkorlar	o‘z	faoliyat	turlarini	MCHJ	yoki	
korporatsiyalarga	aylantiradilar.

To‘liq	hamkorlik	 (General	partnership).	Hamkorlik	yakka	 tartibdagi	 tadbirkorlik	bilan	 juda	ko‘p	o‘xshash-
liklarga	ega.	Asosiy	farq	shundaki,	bunday	tadbirkorlik	faoliyatda	ikki	yoki	undan	ko‘p	biznes	egasi	borligidir.	
Hamkorlikning	ikki	turi	mavjud	bo‘lib,	ular	to‘liq	sheriklik	(general	partnership)	va	ma’suliyati	cheklangan	(limited	
partnership)	sheriklikdir.	To‘liq	sheriklik	(general	partnership)da	barcha	sheriklar	biznesni	faol	ravishda	boshqa-
radilar.	Foyda	va	zarar	teng	taqsimlanadi.	Yakka	tartibdagi	tadbirkor	bilan	o‘xshashlik	tomoni	shundaki,	davlat	
ro‘yxatidan	o‘tqazishga	hojat	yo‘q.

Keling	endi	to‘liq	hamkorlik	(General	partnership)	ning	afzallik	va	kamchiliklarini	ko‘rib	chiqamiz:

■	 Biznesni	davlat	organlarida	ro‘yxatdan	o‘tkazish	shart	emas,	bu	esa	o‘z	navbatida,	tadbirkorlarga	o‘z	
faoliyatini	boshlashni	yengillashtiradi.

■	 Yig‘ilish	bayonnomlari	va	ustav	kabi	korporativ	rasmiyatchilik	va	hujjatlar	talablari	yo‘q.

■	 Faoliyat	davomida	duch	kelingan	yo‘qotishlar,	forsmajor	holatlarda	foyda	va	zarar	sheriklar	bilan	birga	
baham	ko‘riladi.

■	 Biznes	yo‘qotishlarning	ko‘p	qismi	shaxsiy	soliq	dekloratsiyasidan	chegirib	tashlanadi.

■	 Har	bir	mulkdor	korxonaning	qarzlari	va	boshqa	majburiyatlari	uchun	shaxsan	javobgardir.

■	 Ba’zi	 shtatlarda	 har	 bir	 sherik	 boshqa	 sherikning	 ehtiyotsiz	 xattiharakatlari	 uchun	 birgalikda	 qonun	
oldida	javobgardir	(joint	and	several	liability).

■	 Hamkorlar	o‘rtasidagi	ziddiyatlar	faoliyat	turini	barbod	bo‘lishiga	olib	kelishi	mumkin.

■	 Davlat	organlari	ro‘yxatidan	o‘tilmaganligi	sababli	tadbirkorlik,	biznes	kreditlari	va	yirik	investorlarni	jalb	
qilish	qiyin.

Amerika	 Qo‘shma	 Shatlarida	 tadbirkorlik	 faoliyatini	 dastlabki	 davrida	 biznes	 xavfxatarini	 kamaytirish,	
risklarning	oldini	olish	choratadbirlarini	ko‘rish	maqsadida	to‘liq	hamkorlik	turi	tanlanadi.

Ma’suliyati	cheklangan	jamiyat	(Limited	partnership)	to‘liq	sheriklik	tadbirkorlik	faoliyatidan	farqli	o‘laroq,	
ro‘yxatdan	 o‘tgan	 xo‘jalik	 yurituvchi	 subyektdir.	Ma’suliyati	 cheklangan	 jamiyatni	 tashkil	 qilish	 uchun	 davlat	
organiga	 kerakli	 hujjatlarni	 topshirish	 lozim.Ma’suliyati	 cheklangan	 jamiyatda	 ikki	 turdagi	 sheriklar	 mavjud	
bo‘lib,	ular	:	biznesga	egalik	qiluvchi,	boshqaruvchilik	va	ma’suliyatni	o‘z	zimmasiga	olganlar	(umumiy	sheriklar)	
hamda	 faqat	 investor	sifatida	 ishlaydiganlar	 (cheklangan	sheriklar	ba’zan	“jim	sheriklar”)	deb	ataladi.	Chek-
langan	sheriklar	 kamroq	majburiyatlarga	ega	bo‘lib,	 faoliyat	davomida	sarmoyador	 sifatida	harakat	qiladilar	
hamda	biznes	operatsiyalarni	nazorat	qilmaydilar,	kamroq	soliq	to‘laydilar.

Ma’suliyati	cheklangan	jamiyatning	afzalliklari:

■	 Investorlar	shaxsiy	javobgarliksiz	cheklangan	sheriklar	sifatida	harakat	qiladilar.

■	 Umumiy	sheriklar	biznesni	yuritish	uchun	vakolatlarini	saqlab	qolgan	holatda	zarur	bo‘lgan	mablag‘ni	
oladilar.

■	 Cheklangan	sheriklar	xo‘jalik	shirkatini	tugatmasdan,	istalgan	vaqtda	tark	etishlari	mumkin.

Biz	 bilamizki,	 to‘liq	 sherikchilik	 faoliyatida	 kompaniyaning	 qarzlari	 va	 majburiyatlari	 bo‘yicha	 shaxsan	
javobgardir.	Tashkil	etish	 to‘liq	shirkatga	qaraganda	qimmatroq	va	davlat	 ro‘yxatidan	o‘tkazishni	 talab	qiladi.	
Cheklangan	sherik	agar	beixtiyor	tadbirkorlik	faoliyatga	qo‘shilsa,	shaxsiy	javobgarlikka	duch	keladi.

Amerika	Qo‘shma	Shtatlari	ko‘plab	yuridik	firmalar,	Buxgalteriya	firmalari,	shifokorlar	kabinetlari	va	boshqa	
professional	 xizmat	 ko‘rsatish	 firmalariga	 Ma’suliyati	 Cheklangan	 Jamiyat	 sifatida	 tashkil	 topishga	 ruxsat	
berilgan.	Ushbu	 turdagi	 korxonalar	Ma’suliyati	Cheklangan	Jamiyat	 sifatida	 tashkil	 topganda,	har	bir	 sherik	
ma’suliyatni	 o‘z	 zimmasiga	 oladi,	 hamda	 harakatlari	 uchun	 o‘zi	 javobgar	 bo‘ladi.	 Deylik,	 tibbiy	 amaliyotda,	
shifokor	professional	xatosi	uchun	o‘zi	javobgar	hisoblanadi.

C	korporatsiyasi	(	C	corporation)	bu	kompaniya	egalaridan	alohida	mavjud	bo‘lgan	mustaqil	yuridik	shaxs	
bo‘lib,	 aksiyadorlar,	 direktorlar	 kengashi	 va	mansabdor	 shaxslar	 korporatsiyani	 nazorat	 qiladilar,	 garchand,	 
C	korporatsiyadagi	bir	kishi	ushbu	rollarning	barchasida	xizmat	qilishi	mumkin.	Ushbu	turdagi	tadbirkorlik	sub-
yektlari	uchun	kompaniya	rioya	qilishi	kerak	bo‘lgan	ko‘plab	qoidalar	va	soliq	qonunlari	mavjud.	Biz	bilamizki,	 
C	korporatsiyaning	ro‘yxatdan	o‘tish	usullari,	 to‘lovlar	va	 talab	qilinadigan	shakllari	Amerika	Qo‘shma	Shtat-
lariga	qarab	farq	qiladi.

C	korporatsiyaning	afzalliklari:

■	 Mulkdorlar	(aktsiyadorlar)	korxonaning	qarzlari	va	majburiyatlari	bo‘yicha	shaxsan	javobgar	emaslar.

■	 C	korporatsiyalari	boshqa	biznes	turlariga	qaraganda	ko‘proq	soliq	imtiyozlari	olish	huquqiga	ega.

■	 Korporatsiya	egalari	o‘zo‘zini	ish	bilan	ta’minlagani	uchun	kamroq	soliq	to‘laydilar.

■	 Kelajakda	pul	to‘plashga	yordam	beradigan	aksiya	opsionlarini	taklif	qilish	imkoniyatiga	ega.

Ushbu	turdagi	tadbirkorlik	subyektlari	uchun	kompaniya	rioya	qilishi	kerak	bo‘lgan	yana	ko‘plab	qoidalar	
va	soliq	qonunlari	mavjud.	Ro‘yxatdan	o‘tish	usullari,	to‘lovlar	va	talab	qilinadigan	shakllar	shtatga	qarab	farq	
qiladi.

S	korporatsiya	 (S	corporation)	C	korporatsiyadan	 farqli	 o‘laroq,	 soliqqa	 tortish	maqsadlari	 uchun	o‘tish	
tashkiloti	hisoblanib,	cheklangan	 javobgarlikni	o‘zida	saqlab	qoladi.	S	korporatsiyaning	yakka	tartibdagi	 tad-
birkor	va	to‘liq	sheriklik	tadbirkorlik	faoliyatidan	ustun	tomoni,	S	korporatsiyaning	foyda	va	zararlari	korporatsiya	
egalarining	shaxsiy	soliq	deklaratsiyasida	hisobot	qilinadi.

Biz	bilamizki,	tadbirkorlik	faoliyatni	S	korporatsiya	sifatida	tashkil	etish	uchun	IRS	2553	formani	to‘ldiriladi.	
S	korporatsiyalar	korporativ	tuzilmaga	ega	bo‘lishni	xohlaydilar.	Bunda,	mulkdorlar	(aktsiyadorlar)	korxonaning	
qarzlari	va	majburiyatlari	bo‘yicha	shaxsan	javobgar	emas.	Korporativ	soliqqa	tortilmaydi.	Hukumat	tomonidan	
S	korporatsiyasi	yakka	tartibdagi	tadbirkor	yoki	to‘liq	sherikchilik	tadbirkorlik	faoliyati	bilan	bir	xil	soliq	soladi.

Amerika	Qo‘shma	Shtatlarning	kichik	va	o‘rta	korxonalarini	qo‘llabquvvatlovchi	yana	bir	muassasasi	–	bu	
kichik	va	o‘rta	biznesni	qo‘llab’quvvatlash	markazlari	 tizimi	hisoblanadi.	Hozir	ularning	soni	5mingga	yaqin.	
Ular	hodimlarning	malakalarini	oshirish,	o‘qitish	bilan	shug‘ullanadilar,	kerakli	vaqtda	huquqiy	yordam	va	tex-
nologik	yordamni	taklif	qiladilar.

X U L O S A
Xorijiy	 tajribani	o‘rganish	O‘zbekistonda	 tadbirkorlik	 faoliyatini	 rivojlantirish	uchun	 infratuzilmani	 takomil-

lashtirishda	ijobiy	tajribadan	foydalanish	imkoniyati	nuqtayi	nazaridan	juda	qiziq.	Davlatlarning	bir	necha	yillik	
tajribalari	sayqallanib,	xató	va	kamchiliklari	to‘girlanib,	ilmiy	vositalarini	o‘rganish,	ularni	O‘zbekiston	sharoitiga,	
qonunchiligiga	moslashtirish	va	mahalliy	tadbirkorlik	faoliyatini	qo‘llabquvvatlash	jarayonida	ulardan	foydala-
nish	uni	amaliyotda	tatbiq	etish	choralarini	ko‘rish	maqsadga	muvofiq	deb	hisoblaymiz.

Foydalanilgan adabiyotlar:
1. AQSH	 kichik	 biznes	ma’muriyati,	Advokatlik	 idorasi.	 https://advocacy.sba.gov/2019/04/24/2019smallbusinesspro-

filesforthestatesandterritories.
2. 	Государственная	политика	США	в	отношении	предпринимательства	и	малого	бизнеса,	http://www.NISSE.ru.
3. Priyanka	Prakash	ebook	“The	types	of	business	entities”,	2021y.	www.nerdwallet.com.
4. Vahobov	D.A.	“Kichik	biznes	subyektlarini	qo‘llabquvvatlash	bo‘yicha	xorijiy	mamlakatlar	tajribasi	”,	Mehnat	iqtisodiyoti	

va	inson	kapitali	ilmiy	electron	jurnali	ilmiy	maqola,	2022y.

